
nm eyðing á rottum og músum.

Flm.: Bjarni Benediktsson.

1. gr.
Bæjar- og sveitarstjórnir skulu gangast fyrir þvi undir yfirstjórn heilbrigðis-

stjórnarinnar, að rottum og músum sé eytt.

2. gr.
Eyðing á rottum og músum skal fara fram tvisvar á ári, haust og vor, í öllum

sveitarfélögum á landinu, þar sem þeirra verður vart. Bæjar- og sveitarstjórnir láta
framkvæma eyðinguna á kostnað bæjar- eða sveitarsjóðs, en þriðjungur kostnaðar
endurgreiðist úr ríkissjóði eftir reikningi, er stjórnarráðið úrskurðar.

Á öðrum timum árs skal eyðing faLra fram eftir ákvörðun bæjar- eða sveitar-
stjórnar eða fyrirmælum heilbrigðisstjórnarinnar. Fer þá um greiðslu kostnaðar
svo sem segir í 1. mgr.

Rottueitur skal vera til sölu í lyfjabúðum og hjá héraðslæknum. þar sem ekki
eru lyfjabúðir.

3. gr.
Rottum og músum skal eyða með eitrun eða á annan hátt, er heilbrigðisstjórnin

ákveður. Við eitrun skal aðeins nota þær eiturtegundir. sem óskaðlogar eru mönnum
og skepnum, sem' þyngri eru en eitt kílógramm. ÞÓ getur heilbrigðisstjórnin leyft
notkun sterkari eiturtegunda þar, sem rottu- eða músafaraldur er mjög mikill eða
erfiður viðfangs, svo sem í skipum, sorphaugum og afgirtum geymslu svæðum.

4. gr.
Þær einar eiturtegundir má nota og hafa til sölu, er heilbrigðisstjórnin hefur

leyft. Um meðferð og notkun eiturs skal fara eftir þeim reglum, er nú gilda eða settar
kunna að verða.

5. gr.
Bæjar- og sveitarstjórnir skulu árlega senda stjórnarráðinu skýrslur um eyðingu

á rottum og músum í sveitarfélaginu. Skal þar lýst eyðingarstarfinu, getið eitur-
tegunda og eiturmagns, kostnaðar og árangurs, ef kostur er.

6. gr.
Nú vanrækir bæjar- eða sveitarfélag að láta framkvæma eyðingu á rottum og

músum þrátt fyrir skipun heilbrigðisstjórnarinnar, og er heilbrigðisstjórninni þá
heimilt að láta framkvæma eyðinguna á kostnað bæjar- eða sveitarfélagsins eingöngu.

7. gr.
Lög þessi öðlast þegar gildi.

Greinargerð.
Frv. þetta er í aðalatriðum byggt á till. heilbrigðisfulltrúans í Reykjavík og er

samið að tilhlutun bæjarráðs Reykjavíkur, enda mælir það með samþykkt þess.
Eyðing á rottum og músum er eitt af vandamálum flestra sveitarfélaga á land-

inu, og er víða varið til þess miklu fé og fyrirhöfn. Um þetta er ekki til nein löggjöf,
og er frv. þetta fram borið til þess að bæta úr þvi.

Með frv. er eyðingarstarfið falið bæjar- og sveitarstjórnum, hverri á sínum stað,
en eftirlit látið vera í höndum heilbrigðisstjórnarínnar. Kostnaði er skipt milli bæjar-



og sveitarsjóða annars vegar og ríkissjóðs hins vegar, þannig að bæjar- og sveitar-
sjóðir greiða % hluta, en ríkissjóður % hluta.

Annars staðar á Norðurlöndum var löggjöf um þetta efni sett skömmu eftir
síðustu aldamót. Var þar, a. m. k. í Danmörku, í fyrstu reynt annað fyrirkomulag
en hér er lagt til, að lögfest verði. Fyrst var ákveðið að greiða ákveðin verðlaun
fyrir hvert dýr, er drepið var, og síðar að láta bæjar- og sveitarstjórnir ákveða,
hvenær eyðing skyldi fara fram, og þeim þá jafnframt heimilað að leggja verulegan
hluta kostnaðarins á eigendur fasteigna í umdæminu. --- Þetta mun ekki hafa reynzt
vel, því að lögunum var síðar breytt og tekið upp svipað fyrirkomulag og hér er
lagt til, að lögfest verði. 1 Svíþjóð og Danmörku er framkvæmd eyðingarstarfsins í
höndum bæjar- og sveitarstjórnanna, en kostnaðurinn greiddur að nokkru leyti úr
ríkissjóði.

Um einstakar greinar skal þetta sagt:

Um 1. gr.
Bæjar- og sveitarstjórnum er falið að sjá um eyðingarstarfið. en yfirstjórnin látin

vera í höndum heilbrigðisstjórnarinnar.

Um 2. gr.
Rottur og mýs leita mest að híbýlum manna haust og vor, og er því lagt til, að

aðaleyðingarnar fari þá fram, þar sem það er vænlegast til árangurs. Einnig er sjálf-
sagt að framkvæma þetta á sama tíma i öllum sveitarfélögum, til þess að koma í veg
fyrir, að dýrin berist á milli.

Einnig er gert ráð fyrir, að eyðing fari fram á öðrum tímum árs, þegar þörf
krefur, og að kostnaður við það greiðist á sama hátt og við hinar lögboðnu aðal-
eyðingar. Auk þess er mælt svo fyrir, að rottueitur skuli alltaf vera til sölu í lyf ja-
búðum og hjá héraðslæknum. svo að húseigendur eigi þess kost að eitra í húsum sín-
um, þegar þeir óska, án íhlutunar annarra.

Um 3. og 4. gr.
Í gr. er gengið út frá því, að eitur sé aðallega notað við eyðinguna, enda er það

sú aðferð, sem gefið hefur bezta raun. Um meðferð þess og sölu er vitnað til þeirra
fyrirmæla, er nú gilda og sett kunna að verða.

Heilbrigðisstjórninni er falið að ákveða, hvaða tegundir skuli nota, svo að
öruggt sé, að eingöngu verði um góða vöru að ræða.

5.--7. gr.
þarfnast ekki skýringar.


